
				এই পাতাটির মুদ্রণ সংশোধন করা প্রয়োজন। 
বালুকার উপর ভিত্তি । Ջ(t ծ
তাহার পথ পরিদর্শক, এবং উপদেষ্টার আসন গ্রহণ করিয়াছিল। একদিকে পুণ্যচরিত্রের ভারতবাসী পরস্পর বিষম শত্রুত ভুলিয়৷ গিয়া স্বদেশের জন্য, প্রাণ বিসজ্জনের আয়োজন করিতেছিলেন। অপর পক্ষের কতকগুলি নারকীয় চরিত্রের, এদেশের আবর্জনা, নিজেদের দুই দিনের সুখের জন্য, বালুকারউপর তাহাদের পাপময় গৃহের ভিত্তি স্থাপনের উদ্যোগ করিতেছিলেন।
অলিকসন্দর, তাহার বাহিনী পরিচালনা করিয়া, অসিক্লী হইতে ২০ ষ্টেডিয়া দুরে, একটি ক্ষুদ্র নদীর তটে ভোজনাদি করিয়া কিয়ৎক্ষণ বিশ্রাম করেন। এখন তাহাদিগকে জলহীন মরুভূমি অতিক্রমণ করিয়া গমন করিতে হইবে । এজন্য তিনি প্রত্যেক সৈন্যকে যাহার ঘেরূপ জলপাত্ৰ আছে, তাহ জল পরিপূর্ণ করিয়া লইতে আদেশ করিলেন । দিবার অবশিষ্টভাগ এবং সমস্ত রাত্রে ৪শত ষ্টেডিয়া অতিক্রণ করিলে, স্থৰ্য্যোদয়ের সহিত একটি নগরের সম্মুখবর্তী হইলেন । এইনগরে বহুসংখ্যক মালবাসী আশ্রয় গ্রহণ করিয়াছিলেন । সেই সকল লোককে হস্তগত করিবার জন্য অলিকসন্দর তথায় গমন করিয়াছিলেন । তাহারা স্বপ্নেও ভাবে নাই যে, মাসিদন পতি জলহীন দুস্তর মরুভূমি অতিক্রমণ করিয়া তাহাদিগকে আক্রমণ করিবেন, সুতরাং তাহারা অসন্দিগ্ধ চিত্তে তথায় অবস্থান করিতেছিলেন । যে সকল ব্যক্তি নগর প্রাচীরের বর্হিভাগে কার্য্যোপলক্ষে গমন করিয়াছিল, বীর প্রকৃতির মাসিদনগণ সেই সকল নিরস্তু ব্যক্তিকে অকস্মাৎ নিহত করিয়া বীরত্বপ্রকাশ করেন, এমন কি যাহারা শক্রর আগমন কোনরূপে অবগতু, হয় নাই, ও অন্তমনস্ক ভাবে অবস্থান করিতেছিল, তাহারাও মরহস্তাদের হস্ত

